
BO‘LAJAK BOSHLANG‘ICH SINF 
O‘QITUVCHILARINING ILMIY-

IJODIY KOMPETENSIYALARINI 
RIVOJLANTIRISH 

TEXNOLOGIYALARI
Umarov Xusniddin Egamboyevich

Guliston davlat pedagogika instituti
boshlang‘ich ta’lim metodikasi kafedrasi katta o‘qituvchisi

Annotatsiya: Mazkur maqolada bo‘lajak boshlang‘ich sinf o‘qituvchilarining ilmiy-ijodiy kompetensiyalarini rivojlanti
rishning pedagogik imkoniyatlari va samarali texnologiyalari yoritilgan. Ilmiy-ijodiy kompetensiyaning mazmuni, tarkibiy 
komponentlari hamda uning bo‘lajak pedagog kasbiy faoliyatidagi ahamiyati tahlil qilingan. Shuningdek, talabalarda ilmiy 
izlanish olib borish, muammoli vaziyatlarni tahlil qilish, mustaqil fikrlash, innovatsion pedagogik yechimlar ishlab chiqish 
va ijodiy yondashuvni shakllantirishga xizmat qiluvchi zamonaviy ta’lim texnologiyalarining imkoniyatlari ko‘rib chiqilgan. 
Maqolada loyiha, muammoli ta’lim, interfaol, tadqiqotchilik va axborot-kommunikatsiya texnologiyalaridan foydalanish 
orqali bo‘lajak boshlang‘ich sinf o‘qituvchilarining ilmiy-ijodiy kompetensiyalarini rivojlantirish yo‘llari asoslangan.

Kalit so‘zlar: bo‘lajak boshlang‘ich sinf o‘qituvchisi, ilmiy-ijodiy kompetensiya, pedagogik kompetensiya, ijodkorlik, ilmiy 
izlanish, innovatsion ta’lim, ta’lim texnologiyalari, tadqiqotchilik faoliyati, kreativ fikrlash, kasbiy rivojlanish.
Abstract: The article examines pedagogical opportunities and effective technologies for developing the scientific and 
creative competencies of future primary school teachers. The content and structural components of scientific and creative 
competence, as well as its significance in the professional activity of future teachers, are analyzed. Particular attention is 
paid to modern educational technologies aimed at developing students’ research skills, ability to analyze problem situa-
tions, independent thinking, innovative pedagogical solutions, and creative approaches. The article substantiates ways of 
developing the scientific and creative competencies of future primary school teachers through the use of project-based, 
problem-based, interactive, research-based, and information and communication technologies.

Key words: future primary school teacher, scientific and creative competence, pedagogical competence, creativity, sci-
entific research, innovative education, educational technologies, research activity, creative thinking, professional devel-
opment.
Аннотация: В статье освещаются педагогические возможности и эффективные технологии развития науч-
но-творческих компетенций будущих учителей начальных классов. Раскрываются содержание научно-творческой 
компетенции, ее структурные компоненты и значение в профессиональной деятельности будущего педагога. 
Рассматриваются возможности современных образовательных технологий, направленных на формирование у 
студентов навыков научного поиска, анализа проблемных ситуаций, самостоятельного мышления, разработки 
инновационных педагогических решений и творческого подхода. Обосновываются пути развития научно-творче-
ских компетенций будущих учителей начальных классов посредством использования проектного, проблемного, 
интерактивного обучения, исследовательских и информационно-коммуникационных технологий.

Ключевые слова: будущий учитель начальных классов, научно-творческая компетенция, педагогическая компе-
тентность, творчество, научное исследование, инновационное обучение, образовательные технологии, исследо-
вательская деятельность, креативное мышление, профессиональное развитие.

KIRISH
Bugungi kunda ta’lim tizimida yuz berayotgan innovatsion jarayonlar bo‘lajak pedagoglarni nafaqat naza

riy bilimlarga, balki mustaqil fikrlash, ilmiy izlanish olib borish, muammoli vaziyatlarni tahlil qilish va yangicha 
pedagogik yechimlarni ishlab chiqish qobiliyatiga ega bo‘lgan kompetent mutaxassis sifatida tayyorlashni 
taqozo etmoqda [1]. Ayniqsa, boshlang‘ich ta’lim jarayonida o‘quvchilarning bilishga bo‘lgan qiziqishi, mustaqil 
va ijodiy fikrlashini rivojlantirish o‘qituvchining kasbiy, ilmiy va kreativ salohiyatiga bevosita bog‘liq [2].

O‘zbekiston respublikasida pedagog kadrlarni tayyorlash sifatini oshirish, oliy ta’lim jarayoniga zamonaviy 
pedagogik va raqamli texnologiyalarni joriy etish hamda bo‘lajak o‘qituvchilarning kasbiy kompetensiyalarini 
rivojlantirish davlat ta’lim siyosatining muhim yo‘nalishlaridan biri sifatida belgilanmoqda [3].

yoshlarni zamonaviy bilim va ko‘nikmalarni egallagan, mustaqil fikrlaydigan shaxslar sifatida tarbiyalash zarur
ligini ta’kidlaydi [4].

Ilmiy-ijodiy kompetensiya bo‘lajak boshlang‘ich sinf o‘qituvchisining pedagogik muammolarni aniqlash, 
ularni ilmiy jihatdan tahlil qilish, mavjud muammolarga muqobil yechimlar topish, yangi g‘oyalarni ilgari surish 
va pedagogik faoliyatga innovatsion yondashish imkonini beruvchi kompleks kasbiy sifat sifatida namoyon 
bo‘ladi [5]. Bunday kompetensiyani rivojlantirish an’anaviy bilim berish bilan cheklanmasdan, talabaning faol 
tadqiqotchilik va ijodiy faoliyatini tashkil etishni talab qiladi.

Zamonaviy pedagogik tadqiqotlarda talabalarning ilmiy-ijodiy salohiyatini rivojlantirishda muammoli ta’lim, 
loyiha asosida o‘qitish, tadqiqotchilik texnologiyasi, interfaol metodlar va raqamli ta’lim vositalaridan foydalanish 
samarali yondashuvlar sifatida e’tirof etiladi [6]. Bunday texnologiyalar talabalarning mustaqil fikrlashi, axborotni 
izlash va tahlil qilishi, muammolarni aniqlashi, ilmiy xulosa chiqarishi hamda ijodiy pedagogik mahsulot yaratish 
imkoniyatlarini kengaytiradi [7].

Shu nuqtayi nazardan, bo‘lajak boshlang‘ich sinf o‘qituvchilarining ilmiy-ijodiy kompetensiyalarini rivojlan
tirish texnologiyalarini takomillashtirish, ularning mazmuni, pedagogik shart-sharoitlari va samaradorlik mezon-
larini aniqlash dolzarb ilmiy-pedagogik muammolardan biri hisoblanadi.

MAVZUGA OID ADABIYOTLAR SHARHI
Bo‘lajak o‘qituvchilarning kompetensiyalarini shakllantirish masalasi zamonaviy pedagogika fanining 

muhim tadqiqot yo‘nalishlaridan biridir. Kompetensiyaviy yondashuvga oid tadqiqotlarda kompetensiya shaxs
ning muayyan faoliyatni samarali amalga oshirishini ta’minlovchi bilim, ko‘nikma, malaka, tajriba va shaxsiy 
sifatlarning integrativ majmui sifatida talqin qilinadi [8].

Ijodkorlik va kreativ tafakkur muammosi J. Guilford va E. Torrance tadqiqotlarida keng yoritilgan. J. Guilford 
ijodiy tafakkurning muhim xususiyatlaridan biri sifatida divergent tafakkurni, ya’ni bitta muammoga bir nechta 
muqobil yechimlarni ishlab chiqish qobiliyatini ko‘rsatadi [10].

E. Torrance esa ijodiy fikrlashni ravonlik, moslashuvchanlik, originallik va g‘oyalarni takomillashtirish kabi 
ko‘rsatkichlar orqali baholash imkoniyatini asoslagan [8].

Kreativlikni rivojlantirish masalasida K. Robinsonning tadqiqotlarida ham ta’lim jarayonida ijodiy fikrlashni 
qo‘llab-quvvatlovchi muhitni yaratish, o‘quvchilarning qiziqishlari va individual imkoniyatlarini hisobga olish 
zarurligi ta’kidlangan [10].

Ushbu qarashlar bo‘lajak o‘qituvchilarni innovatsion pedagogik faoliyatga tayyorlash nuqtayi nazaridan 
muhimdir.

O‘zbekistonlik tadqiqotchilar tomonidan ham bo‘lajak pedagoglarning kasbiy kompetentligini rivojlantirish, 
pedagogik faoliyatga innovatsion yondashish, kreativlikni shakllantirish va ta’lim texnologiyalaridan foydalanish 
masalalari tadqiq etilgan [14; 15]. Mazkur tadqiqotlarda bo‘lajak o‘qituvchining kasbiy tayyorgarligida nazariy bilim 
bilan bir qatorda amaliy faoliyat, mustaqil izlanish va ijodkorlikning integratsiyasi muhimligi qayd etiladi.

Adabiyotlar tahlili shuni ko‘rsatadiki, ilmiy kompetensiya, tadqiqotchilik faoliyati va kreativlik masalalari 
alohida yo‘nalishlar sifatida yetarlicha tadqiq etilgan. Biroq bo‘lajak boshlang‘ich sinf o‘qituvchilarining ilmiy va 
ijodiy kompetensiyalarini yagona integrativ kompetensiya sifatida rivojlantirish texnologiyalari, ularning tarkibiy 
komponentlari, pedagogik shart-sharoitlari va samaradorlik mezonlarini tizimli ravishda ishlab chiqish masalasi 
yanada chuqur tadqiq etishni talab etadi.

TADQIQOT METODOLOGIYASI
Tadqiqotning metodologik asosini kompetensiyaviy, tizimli, shaxsga yo‘naltirilgan, faoliyatga yo‘naltirilgan 

va kreativ yondashuvlar tashkil etadi [8; 16].
Kompetensiyaviy yondashuv bo‘lajak boshlang‘ich sinf o‘qituvchilarida ilmiy-ijodiy faoliyatni amalga oshirish 

uchun zarur bo‘lgan bilim, ko‘nikma, malaka va tajribalarni shakllantirishga yo‘naltiriladi. Tizimli yondashuv 
asosida ilmiy-ijodiy kompetensiya o‘zaro bog‘liq bo‘lgan motivatsion, kognitiv, faoliyatli va refleksiv komponent
larning yaxlit tizimi sifatida qaraladi [6].

Shaxsga yo‘naltirilgan yondashuv esa har bir talabaning individual qobiliyati, qiziqishi, ijodiy salohiyati va 
kasbiy ehtiyojlarini hisobga olish imkonini beradi [7].

Tadqiqotda nazariy metodlardan ilmiy-pedagogik adabiyotlarni o‘rganish va tahlil qilish, taqqoslash, umum-
lashtirish, tizimlashtirish, modellashtirish hamda pedagogik hodisalarni nazariy jihatdan tahlil qilish usullaridan 
foydalanildi [8]. Ushbu metodlar orqali ilmiy-ijodiy kompetensiyaning mazmuni, tarkibiy tuzilishi va uni rivojlanti
rishning pedagogik imkoniyatlari aniqlashtirildi.

Empirik tadqiqot metodlari sifatida pedagogik kuzatish, suhbat, so‘rovnoma, test, pedagogik diagnostika 
va talabalarning ijodiy topshiriqlarni bajarish natijalarini tahlil qilish usullaridan foydalanish nazarda tutiladi [9].

Ushbu metodlar bo‘lajak boshlang‘ich sinf o‘qituvchilarining ilmiy izlanishga qiziqishi, mustaqil fikrlashi, 
muammoli vaziyatlarni hal qilish qobiliyati va yangi pedagogik g‘oyalarni ishlab chiqish darajasini aniqlash 
imkonini beradi.

Tadqiqotning texnologik asosini muammoli ta’lim, loyiha texnologiyasi, tadqiqotchilik texnologiyasi, “case-
study”, interfaol metodlar, “aqliy hujum”, klaster va raqamli ta’lim texnologiyalaridan foydalanish tashkil etadi [6; 20].

Ushbu texnologiyalar talabaning ta’lim jarayonidagi faol ishtirokini ta’minlab, unda muammoni aniqlash, 
axborot izlash, ma’lumotlarni tahlil qilish, ilmiy xulosa chiqarish va ijodiy pedagogik mahsulot yaratish ko‘nikma-
larini rivojlantirishga xizmat qiladi. Shuningdek, tadqiqotda ilmiy-ijodiy kompetensiyaning rivojlanish darajasini 
aniqlash uchun motivatsion, kognitiv, faoliyatli va refleksiv mezonlar asos qilib olindi. Motivatsion mezon tala-
baning ilmiy-tadqiqot va ijodiy faoliyatga qiziqishini, kognitiv mezon ilmiy-pedagogik bilimlarni egallash dara-
jasini, faoliyatli mezon tadqiqotchilik va ijodiy faoliyatni amalga oshirish qobiliyatini, refleksiv mezon esa o‘z 
faoliyatini tahlil qilish va natijalarini baholash qobiliyatini ifodalaydi [10; 19]. Mazkur metodologik yondashuvlar 
asosida bo‘lajak boshlang‘ich sinf o‘qituvchilarining ilmiy-ijodiy kompetensiyalarini rivojlantirishga yo‘naltirilgan 
texnologik modelni ishlab chiqish va uning pedagogik samaradorligini aniqlash imkoniyati yaratiladi.

TAHLIL VA NATIJALAR
Pedagogik texnologiyaning asosiy jarayoni pedagog uchun talaba bilan muloqot qilish, uning intellektual 

darajasi, mantiqiy va tanqidiy fikrlashi, kognitiv darajasi, izlanuvchanligidan kelib chiqqan holda ilmiy-ijodiy 
qobiliyatlarini rivojlantirish maqsadida mashq va topshiriqlar berish, ularning amalda bajarilishini nazorat 
qilish, berilgan topshiriqlarni qay tarzda bajarish xususida ko‘rsatma va tavsiyalar berish orqali o‘zaro qayta 
aloqaga kirishish barqarorligining yuqori darajasi doimiyligini ta’minlash, mustaqil bilim olish va ijodiy fikrlashga 
o‘rgatishdan iborat. Talaba o‘z navbatida diqqatni jamlagan holda pedagog tomonidan berilgan mavzu va 
topshiriqlar to‘g‘risidagi ma’lumotlarni tinglashi, topshiriqni qanday bajarish lozimligini o‘zlashtirishi, guruh bilan 
faoliyat olib borishi va individual ravishda berilgan topshiriq ijrosi haqida ilmiy-ijodiy fikrlash qobiliyatlarini kuza-
tishi, mustaqil ta’lim jarayonida topshiriqlarni bajarishi va ilmiy-ijodiy kompetensiyasini rivojlantirishdan iborat.

Pedagogik texnologiya talabalarga oldindan belgilangan maqsad bo‘yicha ta’sir ko‘rsatish faoliyatidir. 
Keltirilgan texnologiyalarni qo‘llash uchun pedagog va talabalarning hamkorlikdagi faoliyatlarini tashkil etish 
usullarini o‘zgartirish talab qilinadi, ya’ni yangicha fikrlash, ijod qilishga yo‘naltirilgan muayyan pedagogik 
muhitni tashkillashtirish shular jumlasidandir. Oliy ta’lim muassasalarida talabalarning ilmiy-ijodiy qobiliyatla-
rini rivojlantirish faoliyati ularda ijodkorlik darajasining diagnostik strategiyasi kollobrativligini refleksiv ta’min-
lashga bog‘liq. Muayyan pedagogik va psixologik muhitda talabalar o‘rganayotgan mavzuning mazmuni, o‘quv 
axborotlar o‘rtasidagi o‘zaro aloqani tushunish imkoniyatiga ega bo‘ladilar va bu haqida ijodiy fikrlay boshlay-
dilar. Buning natijasida ularning bilish faoliyatlari maqsadli yo‘naltiriladi (1-jadval).

1-jadval: “RITM” texnologiyasining mazmuni va bajarilish tartibi
“RITM” (RIVOJLANISH, IZLANISH, TADQIQOT, MULOQOT) texnologiyasi

Texnologiyaning maqsadi: Talabalarda boshlang‘ich ta’lim dars jarayonlaridagi muammolarni ilmiy tahlil qilish, 
muammoli vaziyatlarga kreativ yechim topish va o‘z loyihalarini taqdim etish ko‘nikmalarini rivojlantirish.

I bosqich: Tashkiliy bosqich
“Kreativ chaqiriq” mashqi. Talabalarga ruchka ko‘rsatiladi va savol beriladi:
“Ushbu ruchkadan boshlang‘ich sinf o‘quvchisining mantiqiy fikrlashini rivojlantirish uchun standart bo‘lmagan 3 xil 
usulda qanday foydalanish mumkin?”

II bosqich: Anglash bosqichi
Topshiriq: Zamonaviy boshlang‘ich sinf o‘qituvchisi uchun “shunchaki dars o‘tish” va “darsga ilmiy-ijodiy yondashish” 
o‘rtasidagi 3 ta asosiy farqni toping.

III bosqich: Tadqiqotchilik bosqichi
Keys topshiriqlari:
1-guruh: Boshlang‘ich sinf o‘quvchilarida o‘qish savodxonligini oshirishda geymifikatsiya texnologiyasini qo‘llash modeli.
2-guruh: Diqqati tarqoq o‘quvchilar bilan ishlashda art-pedagogika va kreativ mashqlardan foydalanish metodikasi.
3-guruh: Matematika darslarida ko‘rgazmalilikdan fazoviy tasavvurni rivojlantirishga o‘tishning ilmiy yechimi.

Jamiyat taraqqiyotini belgilovchi shaxslarni shakllantirish mazkur qonunlar maqsad va vazifalaridan kelib 
chiqqan holda bo‘lajak o‘qituvchi ilmiy-ijodiy faoliyatini shakllantirishning eng muhim omillaridan biri o‘qituv-
chi-talabalarning pedagogik hamkorlik faoliyatidir.

Ta’lim jarayonida bo‘lajak boshlang‘ich sinf o‘qituvchilari faoliyatining shakllanishi fan asoslarini o‘zlashti
rishga oid mexanizmgina bo‘lib qolmasdan, balki shaxsning umumiy ijtimoiy-madaniy qobiliyatlarini tarkib top

chan tizim sanalib, u quyidagicha ikki qismdan iborat: o‘qituvchi bilan o‘quvchilar hamkorligi; talabalarning 
o‘zaro bir-birlari bilan hamkorligi.

O‘qituvchi bilan talabalarning hamkorligi o‘qituvchining talabalarga ko‘rsatadigan yordamidan boshlanadi. 
U asta-sekin faollashib, o‘quv harakatlariga aylanadi. Natijada o‘qituvchi bilan talabalar munosabati hamkorlik 
pozitsiyasiga o‘sib o‘tadi. Materiallar tahlilining ko‘rsatishicha, ijodiy topshiriqlar hamkorlikda bajarilgandagina 
bilimlarni o‘zlashtirish mahsuldor bo‘ladi. Ilmiy manbalarda ta’limning shunday tashkil etilishini hamkorlikdagi 
mahsuldor faoliyat vaziyati deb atash qabul qilingan.

Pedagogik adabiyotlar tahlili natijalariga ko‘ra, hamkorlikdagi mahsuldor o‘quv faoliyati vaziyatini tashkil 
qilishning 2 asosiy tamoyilini ko‘rsatib o‘tish maqsadga muvofiqdir: ta’limda mazmunning izchilligi tamoyili. 
Unga ko‘ra, shaxs o‘z faoliyatini muayyan maqsad asosida tashkil qilishida mazkur faoliyatning uzluksiz shakl-
lanishi ko‘zga tashlanadi; o‘qituvchi-talaba hamkorligining mustaqil ijodiy faoliyat bilan bog‘liqligi tamoyili. Ta’lim 
jarayonida o‘quvchi bilan hamkorlik munosabatini o‘rnatish lozim. Jumladan, bo‘lajak boshlang‘ich sinf o‘qituv
chilari o‘quv-biluv faoliyati nafaqat qiziqarli o‘quv materiali va uni tushuntirishning turli metodlari vositasida, 
balki pedagogning ta’lim jarayonidagi muomala xarakteriga ko‘ra tartibga solinadi. Mehr, ishonch, hamkorlik, 
hurmat mavjud bo‘lgan muhitda talaba o‘quv topshiriqlarini oson o‘zlashtiradi. Yutuqlari, mustaqil fikri, ijodiy 
izlanishlari yuqori baholanayotganini ko‘rgan talaba yanada murakkab bo‘lgan o‘quv topshiriqlarini bajarishga 
intila boshlaydi.

Muammo yuzasidan olib borilgan izlanishlar bo‘lajak boshlang‘ich sinf o‘qituvchilarining o‘quv jarayoniga 
munosabati o‘qituvchi va talabalar o‘zaro ta’sir jarayonining to‘g‘ri tashkil etilishi, o‘quv materiallarini tanlash va 
tashkil qilish, bilimlarni o‘zlashtirish jarayonini takomillashtirish usullariga, o‘quv natijalariga qo‘yiladigan baho 
tizimiga bog‘liqligini ko‘rsatdi.

XULOSA VA TAKLIFLAR
Boshlang‘ich ta’lim tizimi o‘quvchining intellektual, nutqiy, axloqiy, estetik va ijtimoiy rivojlanishiga asos 

soluvchi muhim bosqich bo‘lib, ushbu jarayonda faoliyat yuritadigan pedagogdan nafaqat metodik bilim, 
balki ilmiy fikrlash, ijodiy yondashuv, tadqiqotchilik madaniyati va innovatsion faoliyatga tayyorlik talab etiladi. 
Shuning uchun ham bo‘lajak boshlang‘ich sinf o‘qituvchilarida ilmiy-ijodiy kompetensiyalarni shakllantirish va 
takomillashtirish jarayoni nazariy bilimlarni amaliy faoliyat bilan integratsiyalash, mustaqil izlanish, refleksiv 
tahlil va metodik loyihalash asosida tashkil etilishi zarur.

Tadqiqotda tavsiya etilgan metodologik yondashuvlar bo‘lajak o‘qituvchining ilmiy tafakkuri, kasbiy moti-
vatsiyasi, kreativ fikrlashi, metodik tayyorgarligi, refleksiv madaniyati va innovatsion faoliyatga tayyorligini 
kompleks shakllantirish imkonini beradi. Uning komponentlari o‘zaro uzviy bog‘liqlikda tashkil etilganda ta’lim 
jarayonining samaradorligi ortadi.

Bo‘lajak boshlang‘ich sinf o‘qituvchilarining ilmiy-ijodiy kompetensiyalarini rivojlantirish modeli ilmiy-ijodiy 
kompetensiyani rivojlantirishning maqsadi, metodologik asoslari, pedagogik-didaktik shart-sharoitlari, ta’lim 
mazmuni, texnologik ta’minoti, bosqichlari, mezonlari va kutilayotgan natijalarini o‘z ichiga oladi. Modelning 
asosiy vazifasi talabalarning ilmiy muammolarni anglash, nazariy bilimlarni tahlil qilish, pedagogik jarayonni 
loyihalash, innovatsion metodlarni qo‘llash, metodik muammolarga kreativ yechim topish va o‘z faoliyatini 
refleksiv baholash ko‘nikmalarini rivojlantirishdan iborat. Mazkur model bo‘lajak o‘qituvchini passiv bilim oluvchi 
subyekt sifatida emas, balki mustaqil fikrlovchi, izlanishga yo‘naltirilgan, ijodiy qaror qabul qila oladigan va 
kasbiy faoliyatini ilmiy asosda tashkil eta oladigan faol shaxs sifatida shakllantirishga xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

